
AFCP – Restaurimi i fasadës së Xhamisë së Larme 

 
Ambasadori Wohlers mbajti fjalim në ceremonialin e shënimit të 
përfundimit të suksesshëm të grantit të Fondit të ambasadorit 
për mbrojtje kulturore (AFCP) në Xhaminë e Larme në Tetovë. 
Granti me shumë prej 94,708 dollarëve, që u nënshkrua në vitin 
2011, mundësoi prezervimin dhe restaurimin e fasadës së 
jashtme të Xhamisë së Larme në Tetovë. Në mes të mysafirëve të 
nderuar ishin ministri për kulturë Elizabeta Kançeska-Milevska, 
kryetari i komunës Sadi Bexheti, kryetari i Bashkësisë Islame në 
Maqedoni, Z.Sulejman Rexhepi, muftiu Alifekri Esati dhe imami i 
xhamisë, Z.Baki Kasami. Ky është projekti i njëmbëdhjetë i AFCP 

në Maqedoni kurse i dyti në Tetovë. Për më shumë informata rreth granteve të AFCP, na vizitoni në: 
http://eca.state.gov/cultural-heritage-center/ambassadors-fund-cultural-preservation. 
 

more photos  

Ambasadori Paul D. Wohlers 

Fjalim për përfundimin e projektit AFCP Xhamia e Larme 

10 dhjetor 2012, Tetovë 

Mirëmëngjes, ministër Kançeska-Milevska, kryetar i komunës Bexheti, Z. Rexhepi, mufti Esati, imam Kasami, Z. 

Selmani, mysafirë të nderuar dhe miq. Unë jam shumë i lumtur që jam këtu me ju sot për ta shënuar mbarimin e 

këtij projekti të rëndësishëm.  

Me 15 shtator 2011 – tre ditë pasi arrita në Maqedoni si ambasador i SHBA – ministri dhe unë u takuam në këtë 

vend për të nënshkruar grantin për restaurimin dhe mbrojtjen e fasadës së kësaj Xhamie të Larme të bukur dhe 

historike. Kam kënaqësinë që pas pesëmbëdhjetë muajve të kthehem përsëri, të ju takoj përsëri dhe të shoh 

rezultatet e këtij projekti të rëndësishëm.  

Së pari,  dua që ta uroj drejtorin, Z.Memet Selmani, dhe personelin e Qendrës për mbrojtje nacionale, 

veçanërisht Z. Vlado Mukovski, udhëheqësin e ekipit, për rezultatet nga puna e tyre intensive dhe e ndërlikuar.  

Puna e tyre jo vetëm që ka mbrojtur dhe prezervuar veprat e mrekullueshme artistike në fasadën e këtij thesari 

historik por ata kanë kthyer shkëlqimin origjinal të pikturave.  

http://eca.state.gov/cultural-heritage-center/ambassadors-fund-cultural-preservation
http://www.facebook.com/media/set/?set=a.10151175490837157.451436.119869762156&type=1

Njerëzit e këtij vendi dhe vizitorët nga e gjithë bota mund ta sodisin tani artin e shkëlqyeshëm, si dhe 

trashëgiminë kulturore që inspiroi krijimin e kësaj xhamie të bukur – pa marrë parasysh përkatësinë e tyre fetare 

dhe etnike.  

Nëpërmjet të bashkëpunimit të shkëlqyeshëm me Ministrinë e kulturës dhe popullin në Maqedoni, Ambasada e 

SHBA në Shkup ka dhënë më shumë grante të këtij lloji se çdo mision tjetër amerikan në Evropë. Që nga viti 

2001, ne kemi pasur kënaqësinë të mbështesim njëmbëdhjetë projekte nga Fondi i ambasadorit në këtë vend, 

me shumë të përgjithshme prej një milion dollar. Granti për këtë projekt që është rreth $94,000 ishte një ndër 

shumat më të mëdha të dhëna për ndonjë projekt në Evropë. Duke i shikuar këto rezultate në fasadën e kësaj 

xhamie të bukur, unë jam krenar që Ambasada e Shteteve të Bashkuara edhe kësaj here kishte mundësinë të 

punon me miq dhe partner në Maqedoni në një projekt kaq të rëndësishëm. 

Fondi i ambasadorit  për mbrojtje kulturore u krijua nga Kongresi i Shteteve të Bashkuara në vitin 2000 për të 

mbështetur projekte të cilët mbrojnë trashëgiminë e pasur kulturore të një shteti tjetër, për të mbrojtur këto 

thesare për gjeneratat e ardhshme në të gjithë botën dhe për të demonstruar respektin tonë për këtë 

trashëgimi. Që nga vetë krijimi, Fondi i ambasadorit  ka investuar $30 milion për të mbështetur përafërsisht 700 

projekte prezervuese në më shumë se 120 shtete në zhvillim. 

Nga ata 700 projekte në tërë botën, me siguri që asnjëri nuk është më i bukur, më i rëndësishëm në aspekt 

kulturor ose simbol më i rëndësishëm i historisë së pasur dhe të përbashkët të vendit se kjo xhami. Ne në 

ambasadën e SHBA jemi të nderuar që jemi pjesë e këtyre përpjekjeve për të mbrojtur një thesar historik të 

Maqedonisë që të tjerët mund të kënaqen, ashtu si e bëjmë edhe ne sot, për shumë shumë vite që vijnë. 

 

Ju faleminderit. 

   
 
 
 


